
Onisiny 16

1.  Kayin ubaa hidhle meete he ki ija?
-Kayin ubaa hidhle kamur takama wol `du shuna.

2.  Kayin `daa giri Abel yieska, Satan Waa`g he tagnaniyoka ale hai koy?
-He muniny.

3.  Kayin `daa giri Abel yieska, Waa`g maa bisachiet ale gaa ka kaiyoka, `deeny hi woteka ino ka baday?
-He in ma ka badany.
-Waa`g he woteka he in ma ka badany.

4.  Waa`g Adam ubaa Hewan veel gaal hi Sedh yegetka shichela `daa mare?
-Kayin `daa giri Abel yieska, Waa`g Sedh hidhle, maa bisachiet ale gaa ka kaiyoka `daa giri mi mureka.

5.  Adam `daa mare he kufe?  Hewan `daa mare kuiye?
-Adam `daa giri Waa`g met ma kinya ubaa Satan met gaa kiye.
-Hewan `daa giri Waa`g met ma kinya ubaa Satan met gaa kiye.

6.  Gaalat lulle kufananala `daa mare?
-`Daa giri adabono kuno.

7.  Waa`g adab meete ki mu`da?
-Kufach.

8.  Enok meete wol ki og?
-Enok `daa Adam ubaa Hewan hidhle gaa `dallidheka he og.
-Enok Eden hat af `datiya ki `dallidheka he og.
-Enok bii adab `geyoka hat ki `dallidheka he og.
-Enok bii kufach `geyoka hat ki `dallidheka he og.

9.  Enok Waa`g meete le he og?
-Enok Waa`g hat saas manka he og.
-Enok adab lulle hat Waa`g kufach ki mu`duwa he og.
-Enok hat Waa`g takamle mi bisichoka he og.
-Enok Waa`g hat gaalat Satan gaa bisichoka, maa bisachiet mi ale gaa ka kaw, ii yegedhe. 

10.  Enok he eiy taaka hi me gaa `jiyela meete?
-Waa`g Enok wol af yedianka, mu ur Waa`gieta `du ete.

11.  Ur Waa`gieta meete ka taala?
-Ur Waa`gieta he boyin man ubaa he ger gaa `denit man.
-Ur Waa`gieta he baash man ubaa he kufach man.

12.  Ta `daa mare Enok Waa`g hi ur Waa`gieta `du ete?
-Enok `daa giri Waa`g meta kiyeka.
-`Daa giri Enok Waa`g girichle takama elga vere.

-Waa`g Enok ur Waa`giet `du eteka, waasel, waram burneya bey ubaa gaalat burneya les heela ki dallidhe.

-Sedh ubaa Enok hidhle Waa`g elga vere. Gaal eiy taaka burneya in Satan elga vere.

Erkob 6:1-2 ki toyo

1-2-Aaleka gaalat hol hoy, les `du ilshandhe, hada `dalleka, her Waa`giet hada gaalat argiyeka, hada `dabaan.  Hada galle ger hi 
fe`deka gaa shunate, `degle hosote. 

-Her Waa`gieta he mi maya?

-Sedh hidhle herle.
-Gaal kinaala gaal Waa`g ii yieka.

-Gaalat ta um dieta he mi maya?

-Kayin hidhle um dieta.

-Gaal kinaala gaal Waa`g ii ma yien dietka.

-Sedh hidhle herle ubaa Kayin hidhle dietka meete tagniye?
-Sedh hidhle herle, Kayin hidhle dietka wol shune.

-Gaal yab Waa`g ii yieka, gaal diet hada Waa`g ii ma yienka shune.

-Sedh hidhle yabka, Kayin hidhle dietka shuneka hate `die?

-Gaal Waa`g met ma kekeminya burnedhe.
-Gaal Satan meta kekenka burnedhe.

-Gaal Waa`g el ma verenya burnedhe.

-Gaal girichle fe`do nanaatka burnedhe.

-Gaal Waa`g met ma kekeminya burnedheka, he Waa`g ger gaa mey?

Erkob 6:3 ki toyo

3-Aale Yoowa kieye, `Daa giri gaal iin tuu`dle he gaal nyuogimka, Him Naasanchu he `jiig gaal ma gaa yediminy. Gaal waram 
ku`d tigide, tomon eiy naam takama yu ki mura, Yoowa hi yie.

-Gaal Waa`g met ma kekeminya burnedheka, Waa`g he sum ger hi gaa `deenedhe.

-Gaalat Waa`g meta kekenka mi fe`dola, `daa mare?

-Gaalat ma badanyka Waa`g hi fe`de.

-Waa`g gaalat `deeny hi geycheka, war kud tigide tomon eiy naama takama chie.

-Gaalat `jig Waa`g met ma kekeminya, Waa`g hate hi koyo?

-Waa`g kufacho hi ki mu`da.

-Waa`g hate gaalat gedicha?

-Waa`g Him Naasanle gaalat gedicho.

-Waa`g Him Naasanle gaalat meete gedicha?

-Waa`g Him Naasanle gaalat hi Waa`g meta keken, hai Satan meta gaa kekeminy, chiedhe, gedicha.

-Waa`g Him Naasanle gaalat girich Waa`g elga vere, hai girichle hai naan, chiedhe, gedicha.

-Satan ubaa gaalat hai gedicha?
-Ii

-Satan gaalat meete gedicha? 

-Satan gaalat hai Waa`g meta kekeminy, chiedhe, gedicha.

-Satan gaalat Waa`g met ma kekeminya fe`dola `daa mare?

-Satan gaalat Waa`g met ma kekeminya fe`dola gaalat badawka he fe`de.

-Waa`g he gedichoka, hi met ma kinyka, Waa`g he hai ki mu`da.

-Satan ki meta kekena, Waa`g ki meta kekena, he ma midhaniny?

-Waa`g Him Naasanle gaalat geycheka, gaalat he Waa`g meta kiye?

Erkob 6:11 ki toyo

11-Aale les `daa Waa`gietaka sum `deenete.  Les osam hi `du ilshandhe.

-Waa`g Him Naasanle gaalat geycheka, gaalat burneya he Waa`g met ma kiny.

-Les os `du ilshandhe.

-Waram Nowaka, gaalat af kinaala hate onoy?

-Mi takamle wol tab`do`dodho.
-He il`doro `guo.

-He enaf `guo.
-Gaalat hai nyimita.

-Gaalat wodho he gedia.
-Gaalat hele `deewa wogodho.

-He gaalat neb.

-Gaal hi tag `deew.
-He korom `guo.

-Gaal takamle wol tutuna.
-Gaal burneya wol yies.

-He Waa`g girichle ma fe`diny.

-Girichle takama nanaatka fe`de.

-War kanalola hat war Nowaka he ki eg?
-Ii.

-War kanalola gaalatle il`doro ubaa enaf `guo?
-Ii.

-War kanalola gaalatle wodho ubaa he deewka wogodho?
-Ii.

-War kanalola gaalatle wolol tutuna ubaa wolol yegese?
-Ii.

-War kanalola gaalatle girichle takama, he Waa`g girichle ma fe`diny?
-Ii.

-Gaalat af kinaanola adab ki dallidhe, `daa giri Adam ubaa Hewan hidhle ka.

-Waram kanalola ubaa gaalat adab ki dallidhe, `daa giri Adam ubaa Hewan hidhle ka.

-Gaalat lulle `daa giri Adam ubaa Hewan hidhleka gaalat lulle adab ki dallidhe.

-Waa`g he gaalat adable argiye?

Erkob 6:5 & 12 ki toyo

5-Aaleka Yoowa gaalat hele `de`deew, burney, ekemeyoka, les `du ilshandheka arge.  Gaal hele ger ki sisidheka ubaa tawinyle 

lulle he `de`deewka takama.
12-`Daa giri gaal lulle he `de`deewka gaa sesemeka, Waa`g les dhaycheka, les sum `deenete.

-Waa`g he gaalat adable argiye?
-Ii.

-Waa`g he adab hatle wol ka eiyka argiye.

-Waa`g `daa giri bii lulle gaa idoka mamarta ubaa adab Waa`g he in ma ka sholsiny.

-Waa`g adab lulle argiyo ubaa he hai ki mu`da.

-Waa`g adab lulle argiyo ubaa kufach ha mi ki mura.

-Waa`g gaalat adable lulle argiyeka, meete tab`dote?

Erkob 6:6-7 ki toyo

6-7-Daa kinaal `dugaka, Yoowa ger hi gaa `deenedhe, mu kieye, gaalat yu ka kuonela ha yu bedita.  Aany, bine, gure, ta kimir ubaa
me ha yu gidhia. Gaalat yu les ka konyka, kalat, Yoowa hi yie.

-Waa`g gaalat lulle adab tagniyeka, sum ger hi gaa `deenedhe.

-Les `daa giri adab koch chieka, Waa`g meete tagnaniya mu`de?

-Waa`g lesala gaal hi `du ijoka lulle badasichoka mu`de.

-Les `daa giri adab koch chieka, Waa`g lesala hi `du ijo sidh guoka, he lulle mi badisoka mi mure.

-Waa`g `dee takama af hi wogoto hi chiedhe?

-Ta Waa`g hele wote tub`doteka tagniye?

-Waa`g Adam ubaa Hewan `guor giri mi rieka koyka hat kufunanka ubaa mu wol in eiy ka seenka, mi gaal gey.

-Waa`g hele woteka tagniye? Ta `dee takama wogote, do haiche?

-Waa`g hele woteka tagniye.

-Waa`g Kayin ubaa Abel mi in girichle takama mi `daa le kayimetka, gaal hi ura, Waa`g hi gaal geyche.

-Waa`g hele woteka tagniye? Ta `dee takama wogote, do haiche?

-Waa`g hele woteka tagniye.
-Waa`g hat gaalat muniny.

-Gaalat adh taata hele wogodhoka, he tagmananiny.

-Waa`g in, hat gaalat muniny.

-Waa`g in, hele wogotoka, bar lulle taghainaniya.

-Waa`g `daa giri gielmit ubaa `du`jimle, mu tigid mi badasiyoka mi ma fe`diny.

Erkob 6:8-10 ki toyo

8-Nowa takama Yoowa ger gaa mey.
9-Heela Nowa hible.  Gaal bar kinaalloka Nowa takama `duwa, he `de`deewka ma gaa seseminy, Waa`g `deenyle hat `dabaanka 

elga igire.
10-Nowa nyigeny he sede: Shem, Ham, ta Yafedh.

-Waa`g Nowa ma badisinyka mu`dela `daa mare?

-Nowa `daa giri adab manka?

-He muniny.

-Nowa, hat gaalat lulle, he adab ki dallidhe onoy.
-Nowa, hat gaalat lulle, ka dallidhe Satan gedichle onoy.

-Ta Waa`g Nowa ma badisinyka mu`dela `daa mare?

-Nowa `daa giri Satan met ma kinya.
-Nowa `daa giri Waa`g met gaa kiyeka.

-Nowa `daa giri girichle fe`doka ma naan.
-Nowa `daa giri girich Waa`gieta nedheka.

-Nowa ma bisachiet egese.

-Waa`g Nowa bibisichoka mu`dela `daa mare?

-Nowa hat adab ki dallidheka he og.
-Nowa hat Waa`g adab tagniyeka he og.

-Nowa adab lulle hat Waa`g kufach ki mu`duwa he og.

-Nowa Waa`g takama bibisichoka he og.

-Nowa adable gaa bebena, maa bisachiet Waa`g he ale `du gaa kakayoka he og.

-Waa`g `daa giri `du`jimle, Nowa ma badisinyka mu`de.

-`Du`jim meete?

-Ba `dee tigid yu ka gey.

-Mu tigid maa burayle mare shogidich ole bar lulle buruma.

-Kulich tigid maa burayleka war hi ete.
-Maa burayleka `di`dime.

-Mu ole maa burayle `didimeka arge, ka `gili`gey.

-Maa burayleka bar lulle burominya, maa ole hi ka bisie.

-Maa burayleka `di`diminya, maa ole he ka bisie.

-Heela he `du`jim.

-Waa`g ki ii yegetela ataala gaal bisicha.

-Nowa Waa`g ii yieka, Waa`g Nowa bisichoka mu`de. Waa`g Nowa `dee tigid geycha.

Erkob 6:13-14 ki toyo

13-Aale Waa`g Nowa geyche, kieye, Gaalat ubaa he lulle les me gogoka `du seseenka me hai `gidha.  Gaal he les osam `du 
ilshanay.  He met lulle les gaa ijoka gon ha yu bedita.

14-`Guor gugudo, `dabaanka kadich gudoka taganaaso.  Ger ubaa `dinam lulle hat `dabaanka saal, kadich ha bie hi ger faminy.  
Kadich e gaa `dis.

-Waa`g Nowa meete tagnanoka geyche?
-Waa`g nowa kadich tagnanoka geyche.

-Waa`g Nowa kadich tagnano geychela `daa mare?

-He lulle sidh `guo les gaa ijoka bie hai ugunma,Waa`g hi chie.

-Waa`g Nowa kadich hatle tagnanoka hat burneya mi gey.

Erkob 6:15-21 ki toyo

15-Kadich hatala `dis: kadich `dermetle gil ku`d sed hosh.  Basintle gil tomonam chen hosh.
16-Kadich me `dug ubaa `dinamle toom `dab gil hi tigideka eiy idish.  Kadich `dine af kog.  Kadich gerle hirb sed hol met `dug 

gaa `dis.
17-Ba dhash, bie gudoka ha yu ka rusia, he lulle sidham `guo, les `dug `du seseenka ha yu bedita.  He lulle les me gogoka gaa 

ijoka hai kufuma.
18-Yu `dee afo ko idimia, kun ubaa heleku, minku, ta ubaa heleku`degle ha yu hi riima, kadich hai higila.
19-He met lulle luogolka, he yabka ubaa he `dietka taat kadich fuo, hol af yedia, hai kufiny.

20-Kimir, aany, bine, he lulle les `du seseenka, hatle met hi hol ka eiyeka, nanam hai ko `dugaa yimedhe, hai kufiny, hi kar `duo.
21-`Guom met lulle konyetka shuno.  He kinaala `guomkicho ubaa he lulle hi hol af idaka `guomle, Waa`g hi chie. 

-Waa`g Nowa kadich hat dermitle tagnanoka geyche.
-Waa`g Nowa kadich hat busintle tagnanoka geyche.
-Waa`g Nowa kadich hat guichle tagnanoka geyche.

-Waa`g Nowa geycheka, Nowa kadich hadle fe`doko tagnana?

-He muniny.
-Waa`g Nowa kadich hatle fe`doka tagnanoka ma fe`diny.

-Waa`g Nowa kadich hat tagnano fe`doka hat mare?
-Hat Waa`g hi mi geycheka.

-Kadich hat Waa`g mu geycheka, Nowa tagnana. 

-Nowa kadich tagnanoka hat Waa`g fe`doka takama.

-Adam ubaa Hewan dafaramle tagnaniyeka hat Waa`g fe`doka takama.

-Kayin ubaa Abel shichole Waa`g shigiyoka hat Waa`g fe`doka takama.

-Nowa kadich tagnanoka hat Waa`g fe`doka takama.

-Waa`g Nowa kadich mia tagna he chie?
-Kadich tigid takama.

-Kadich tigid takama Nowa hai bisach ki argira.
-Nowa kadich eiy taaka bisach argirowa he man.

-Waa`g Nowa kadich kar af mia tagna chie?
-Kar tigide takama.

-Nowa kadich ger yileka, bisach argeka, kar tigid takama.

-He kar eiy taka hi bisach shichoka he man.

-Nowa he Waa`g meta kiye?

Erkob 6:22 ki toyo

22-Nowa he Waa`g hi ki mu`deka lulle me dig yie.

-Nowa Waa`g ii yie.

-Nowa hat Waa`g wodho manka, he og.

-Nowa hat bie les lulle ugunanka, Waa`g hi ale gaa kakayoka he og.

-Aaleka Nowa kadich hat Waa`g geycheka mi tagniye.

-Kisotika Nowa he ir ma arginy ubaa mog, ta Nowa meete og?

-Waa`g bie les ugunanka ale gaa kakaya.

-Kisotika gaalat ir ma arginy ubaa moyita, ta Nowa meete og?

-Waa`g bie les ugunanka ale gaa kakaya.

-Nowa kadich tagnaniyeka, he eiy taaka meete mi tagnaniye?

-Nowa kadich tagnaniyeka, gaalat hi murit Waa`giet mi gedia.

-Nowa kadich tagnaniyeka , gaalat Waa`g ii yegetka mi gedia.

-Nowa kadich tagnaniyeka, Waa`g bie les ugunanka mi ale gaa kakayoka mi gaal gedia.

-Hat kaana yu hi `deeny Waa`giet gedola Nowa ubaa gaalat `deeny Waa`giet gedia.

-Gaalat he Nowa af male?

-Eba hib gedowa ki argo.

